49. Bomblu Ghana

Issa xhin bil-mingel f’idu

jigbor gidu

Gunju jigri ma’ l-eghlieqi,

jew fil-qiegha,

kollha dija,

bil-kappell tat-tiben f’rasu,

1ssa jidres, issa jderri minn fil-ghodu sa fl-ghaxija,
€jja mmorru, €jja mmorru

fejn ix-xemx ma tilhagniex,

€jja mmorru, €jja mmorru,

fejn in-nies ma taraniex;

ejja mmorru, Hlewwa tieghi,
Ghaxqa tieghi,

gewwa l-wied ta’ sliem u hdura
fejn ged tghammar ir-Rebbiegha
ghal Zmien twil

dlonk tistenna lil April!

Ejja mmorru

maghna ngorru

bomblu mdaqqas

nimlewh bl-ghana:

nimlewh bl-ghhana tan-nixxiegha
bnina u safja dags id-dija,

u tal-qasab mewga mewga

zifna wahda gewwa I-fewga,
tal-harrub u taz-zebbug,

u tal-virgi u tal-ghaslug,

ta’ 1-aghsafar hemm mohbija,
nimlewh bl-ghana tar-Rebbiegha!

Nimlewh bl-ghana sa ma jfur

kollu boqoq ma’ l-ixfar;

u nixorbu,

u nixorbu,

u nifirhu t-tnejn flimkien,

nghannu 1-ghanja

ta’ I-imhabba

11 torbotna t-tnejn flimkien

gewwa l-wied li bih nahilfu illi bih ma nghidu ‘I hadd
u la issa, u la ghada, jew pitghada, u lanqas qatt!



